
	Նախագիծը լրացուցիչ քննարկման և ուսումնասիրության կարիք ունի, այդ թվում «Նորմատիվ իրավական ակտերի մասին» օրենքի 6-րդ հոդվածի 5-րդ մասի 1-ին և 2-րդ կետերով սահմանված կարգով՝ Եվրոպական միության օրենսդրությանը նորմատիվ իրավական ակտի նախագծի համապատասխանությունը որոշելու նպատակով, ուստի վկայակոչված իրավական ակտի նախագծի վերաբերյալ կարծիքի տրամադրման ժամկետը երկարաձգվում է 10 աշխատանքային օրով:
	

	1.«Արտադրական կեղտաջրերի նախնական մաքրմանը ներկայացվող պահանջները սահմանելու մասին» ՀՀ կառավարության որոշման նախագծի (այսուհետ՝ նախագիծ) նախաբանից անհրաժեշտ է հանել «և հիմք ընդունելով Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման 1-ին կետի 1-ին ենթակետով հաստատված hավելված N 1-ի «Շրջակա միջավայրի նախարարություն» բաժնի 1.4 կետը» բառերը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները:
2.Նախագծի 2-րդ կետի համաձայն. «Սույն որոշումն ուժի մեջ է մտնում 2026 թվականի հունվարի 1-ից։»:
Այդ առումով հարկ է նկատի ունենալ 2018 թվականի մարտի 2-ին «Հայաստանի Հանրապետության ջրային օրենսգրքում փոփոխություններ և լրացումներ կատարելու մասին» ՀՕ-126-Ն օրենքի 13-րդ հոդվածի 3-րդ մասի պահանջները, որոնց համաձայն. «Սույն օրենքի 7-րդ հոդվածով լրացվող 62.1-ին հոդվածի 3-րդ մասով նախատեսված՝ նախնական մաքրում իրականացնելու պահանջն ուժի մեջ է մտնում 2025 թվականի հունվարի 1-ից՝ արտադրական այն կեղտաջուր արտանետողների նկատմամբ, որոնց արտանետումներում կախված նյութերի կամ թթվածնի կենսաբանական պահանջի տարեկան քանակը կազմում է մեկ տոննա և ավելի, կամ ծանր մետաղների գումարային քանակը տարեկան կազմում է 100 կգ և ավելի, իսկ մնացած այլ արտադրական կեղտաջուր արտանետողների նկատմամբ՝ 2030 թվականի հունվարի 1-ից:»:
Վերոգրյալի համատեքստում գտնում ենք, որ նախագծի 2-րդ կետը վերանայման կարիք ունի:
3.Նախագծի հավելվածի 2-րդ կետում անհրաժեշտ է հստակեցնել, թե խոսքը որ «նորմատիվատեխնիկական փաստաթղթերով սահմանված պահանջների» մասին է, մասնավորապես, ինչ իրավական ակտերով են դրանք սահմանված: Նույն դիտողությունը վերաբերում է նաև հավելվածի 4-րդ կետին:
4.Նախագծի հավելվածի 3-րդ կետում «ձեռնարկությունների» բառն անհրաժեշտ է փոխարինել «կազմակերպությունների» բառով՝ նկատի ունենալով ՀՀ քաղաքացիական օրենսգրքի պահանջները: Նույն դիտողությունը վերաբերում է հավելվածի ամբողջ տեքստին:
5.Նախագծի հավելվածի 6-րդ կետում «պետք» բառն անհրաժեշտ է փոխարինել «պետք է» բառերով:
6.Նախագծի հավելվածի 6-րդ կետի համաձայն՝ նախնական մաքրման աստիճանը պետք է համաձայնեցվի տեղային մաքրման կառուցվածք նախագծող կազմակերպության հետ, իսկ բնակավայրի կեղտաջրերի մաքրման կայաններում մաքրում իրականացվելու դեպքում՝ դրանք շահագործող և սպասարկող կազմակերպությունների հետ:
Այդ առումով անհրաժեշտ է պարզաբանել, թե ինչպես, ում կողմից և ինչ մեխանիզմներով է իրականացվելու նշված համաձայնեցումը:
7.Նախագծի 9-րդ կետի համաձայն՝ կեղտաջրերը, որոնք կարող են պարունակել ռադիոակտիվ, թունավոր և միկրոկենսաբանական աղտոտիչներ, պետք է վնասազերծվեն և վարակազերծվեն՝ նախքան կենտրոնացված ջրահեռացման համակարգ բաց թողնելը:
Հարկ է նշել, որ ՀՀ ջրային օրենսգրքի 99-րդ հոդվածի 2-րդ մասի 11-րդ կետի համաձայն՝ արգելվում է ռադիոակտիվ և թունավոր թափոնների արտանետումը, արտահոսքը և թաղումը ջրային ռեսուրսում, ինչպես նաև պայթեցման աշխատանքների իրականացումը միջուկային և այլ տիպի տեխնոլոգիաներով, որոնք ընթանում են ռադիոակտիվ և թունավոր նյութերի արտանետմամբ: 
Այդ առումով անհրաժեշտ է հստակեցնել, թե ինչպես է որոշվում կեղտաջրերը պարունակում են վերոնշյալ աղտոտիչները, թե ոչ: Ուստի, գտնում ենք, որ անհրաժեշտ է նախատեսել դրույթ կեղտաջրերը նախքան կենտրոնացված ջրահեռացման համակարգ բաց թողնելը լաբորատոր փորձաքննության ենթարկելու մասին:Նույն դիտողությունը վերաբերում է նաև հավելվածի 10-րդ, 11-րդ և 12-րդ կետերին:





















8.Նախագծի հավելվածի 11-րդ, 12-ր և 13-րդ կետերում անհրաժեշտ է պարզաբանել «բարձր կոնցենտրացված», «պայթունավտանգ» արտադրական կեղտաջրեր և «հանքային աղտոտիչներ» հասկացությունները:


















9.Նախագծի հավելվածի 15-րդ կետում անհրաժեշտ է նշել ՀՀ կառավարության 2003 թվականի օգոստոսի 28-ի թիվ 1228-Ն որոշման կրճատ անվանումը՝ համաձայն «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջների:
	1. Ընդունվել է













2. Ընդունվել է



















3. Ընդունվել է





4. Ընդունվել է





5. Ընդունվել է

6.  Ընդունվել է









7. Ընդունվել է
Որպես լրացուցիչ պարզաբանում հայտնում եմ, որ Ջրային օրենսգրքի 99-րդ հոդվածի 2-րդ մասի 11-րդ կետով տրված կարգավորումը վերաբերվում է   դեպի ջրային ռեսուրս ռադիոակտիվ և թունավոր թափոնների արտանետմանը, արտահոսքին, մինչդեռ Նախագծով  սահմանվել են արտադրական կեղտաջրերի կենտրոնացված ջրահեռացման համակարգ  արտանետման դեպքում
նախնական մաքրման պահանջներ, եթե արտադրական կեղտաջրերի որակը չի համապատասխանում ջրահեռացման համակարգ արտանետման պահանջներին։ 
Միաժամանակ,  տարբեր արտադրական գործընթացներում առաջացող կեղտաջրերը տարբեր են՝ պայմանավորված տվյալ արտադրական ցիկլում օգտագործվող և հեռացվող նյութերից։
Ջրօգտագործման թույլտվությամբ ամրագրվում են  ջրահեռացման վայրը և  կեղտաջրերում թույլատրելի սահմանային արտահոսքի նորմերը, որոնց պահպանումը օրենսդրական պահանջ է, իսկ Համաձայն Ջրային օրենսգրքի 19.1-ին հոդվածի՝ արտադրական կեղտաջրերի՝ ջրահեռացման համակարգ ընդունելու դեպքում մոնիտորինգը կարող է իրականացնել նաև տվյալ ջրահեռացման համակարգի կառավարիչը: 
8.Ընդունվել է
Որպես լրացուցիչ պարզաբանում հայտնում եմ, որ բարձր կոնցենտրացված կեղտաջրերն ունեն աղտոտիչների շատ բարձր պարունակություն՝ գումարային կամ մեկ տարրի մակարդակով, որոնք գերազանցում են թույլատրելի սահմանային արտահոսքի  չափաքանակները, և պահանջում են նախնական մաքրում:  Կեղտաջրերում պայթունավտանգ նյութերի պարունակությունը վերաբերում է ջրահեռացման համակարգերում կուտակվող գազերի համադրությանը, որոնք կարող են առաջացնել պայթյուն կամ հրդեհ՝ հատկապես փակ կամ թույլ օդափոխված տարածքներում (Օր՝ մեթան (CH₄),  ծծմբական թթու (H₂SO₄)։
9.  Ընդունվել է


	Ուսումնասիրելով ներկայացված՝ «Արտադրական կեղտաջրերի նախնական մաքրմանը ներկայացվող պահանջները սահմանելու մասին» կառավարության որոշման նախագիծը (այսուհետ՝ Նախագիծ), ինչպես նաև ներպետական օրենսդրությամբ ներկայացված պահանջները, ԵՄ օրենսդրության մոտարկման ենթակա՝ Եվրոպական խորհրդարանի և Խորհրդի 1991 թվականի մայիսի 21-ի քաղաքային կեղտաջրերի մաքրման մասին (թիվ 91/271/ԵՏՀ) հրահանգը (այսուհետ՝ Հրահանգ)` ներկայացնում ենք հետևյալ եզրահանգումները.
1.Ներպետական օրենսդրության պահանջներին համապատասխանության վերաբերյալ. 
 «Նորմատիվ իրավական ակտերի մասին» ՀՀ օրենքի 6-րդ հոդվածի 1-ին մասի համաձայն՝ Պետական-իրավական փորձաքննությունը (այսուհետ` Փորձաքննություն) իրականացվում է Սահմանադրությանը և «Նորմատիվ իրավական ակտերի մասին» ՀՀ օրենքին, իսկ Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով (այսուհետ՝ Համաձայնագիր) նախատեսված մոտարկման շրջանակներում մշակված նախագծերի դեպքում՝ նաև սույն հոդվածի 5-րդ մասի 1-ին կետում նշված Եվրոպական միության օրենսդրությանը նորմատիվ իրավական ակտի նախագծի համապատասխանությունը որոշելու նպատակով: 
Նույն հոդվածի 5-րդ մասի համաձայն՝ Համաձայնագրով նախատեսված մոտարկման շրջանակներում մոտարկումն ապահովելու նպատակով մշակված նորմատիվ իրավական ակտի նախագծին կցվող հիմնավորումը ներառում է նաև առանձին նշում՝ 
1) Եվրոպական միության մոտարկման ենթակա օրենսդրության մասին, որը ներառում է մոտարկման ենթակա իրավական ակտի վերնագիրը, համարը, ընդունման տարին, ամիսը, ամսաթիվը և 
2)ներկայացված նախագծի՝ Եվրոպական միության օրենսդրությանը համապատասխանեցման կամ մասնակի համապատասխանեցման (նաև չհամապատասխանեցման) պատճառների վերաբերյալ:
Սա հնարավորություն կտա Եվրոպական կողմին հստակ պատկերացում ունենալ, թե արդյոք ստանձնած պարտավորությունները կատարվել են, և ինչ որակով: 
Ներկայացված Նախագծի ընդունման հիմնավորման (այսուհետ՝ Հիմնավորում) մեջ ներառված է Հրահանգի վերաբերյալ իրավական ակտի ամբողջական հիշատակում, սակայն բացակայում է համապատասխանության աստիճանի (լիարժեք, մասնակի կամ անհամապատասխան) հստակ մատնանշումը:
[bookmark: _Hlk200617656]Առաջարկվում է ուսումնասիրել և Հիմնավորման մեջ արձանագրել, թե Նախագիծը ԵՄ նշված իրավական ակտի պահանջները լիարժեք է տեղայնացնում, թե՞ մասնակի: Այդ տեղեկատվության ներառումը կապահովի «Նորմատիվ իրավական ակտերի մասին» ՀՀ օրենքի 6-րդ հոդվածի 5-րդ մասի ամբողջական կատարումը:
[bookmark: _Hlk200616762]Միևնույն ժամանակ, հարկ է նկատել, որ չնայած «Նորմատիվ իրավական ակտերի մասին» ՀՀ օրենքը չի պարունակում պահանջ «Բացատրական գրության» (Explanatory Note) պատրաստման, այնուամենայնիվ, ըստ ԵՄ մոտարկման մեթոդաբանական ուղեցույցների, ի լրումն «Նորմատիվ իրավական ակտերի մասին» ՀՀ օրենքի 6-րդ հոդվածի 5-րդ մասով նախատեսված տեղեկության, Հիմնավորման մեջ նպատակահարմար է նաև ներառել հետևյալ տվյալները.
· մոտարկվող հոդվածների կամ դրույթների կոնկրետ նշում, ինչպես նաև նշում մոտարկման աստիճանի մասին՝ համապատասխանության աղյուսակի տեսքով (Table of Correspondence):
Նախագծում առկա է հղում Հրահանգի հոդված 11-ին, սակայն բացակայում է Հավելված I-ի բաժին C-ի մասին հիշատակումը, որին հղում է կատարում հոդված 11-ը։ Ուստի առաջարկվում է վերոնշյալ տեղեկատվությունը լրացնել Հիմնավորման մեջ։ Այս տեղեկատվության ներառումը կապահովի ԵՄ իրավունքի լիարժեք մոտարկման մեթոդաբանական չափանիշների պահպանումը և կբարելավի նախագծի գնահատման թափանցիկությունը, կանխատեսելիությունն ու դյուրինությունը։
2.ԵՄ հրահանգների բովանդակային համապատասխանելիության վերաբերյալ
Ընդհանուր առմամբ, Նախագիծը նպաստում է ՀՀ և ԵՄ միջև Համաձայնագրով ստանձնած բնապահպանական պարտավորությունների իրականացմանը։ Ընդ որում, Նախագծի ԵՄ օրենսդրության մոտարկման վերաբերյալ Եզրակացություն տալիս անհրաժեշտություն է առաջանում ուսումնասիրել ոչ միայն Հրահանգի հոդված 11-ը, այլ նաև Հավելված I-ի բաժին C-ն, որին հոդված 11-ը հղվում է։
[bookmark: _Hlk203656231][bookmark: _Hlk203661548]Նախագիծը մասնակիորեն համապատասխանում է 91/271/ԵՏՀ Հրահանգի 11-րդ հոդվածին և Հավելված I-ի բաժին C-ին՝ կապված արտադրական կեղտաջրերի նախնական մաքրման պահանջների սահմանման հետ, մասնավորապես հետևյալ ուղղություններով.
1. Ըստ Հրահանգի Հոդված 11-ի, արտադրական կեղտաջրերի մուտքը կենտրոնացված մաքրման համակարգ պետք է վերահսկվի նախապես սահմանված կանոնակարգերի միջոցով՝ առողջության պահպանման, համակարգերի պաշտպանման և էկոհամակարգի պահպանման նպատակով։ Նախագիծը անդրադառնում է այս պահանջին՝ սահմանելով արտանետման թույլատրելի բնութագրերը (օրինակ՝ ջերմաստիճան, լողացող մասնիկներ, գազեր, ռադիոակտիվ և միկրոկենսաբանական աղտոտիչներ): 
1. Ըստ Հավելված I, բաժին C-ի, արտադրական կեղտաջրերը պետք է նախապես մաքրվեն՝ 
· Կոյուղու և մաքրման կայանների աշխատակիցների առողջությունը պաշտպանելու համար, 
· Ջրահեռացման համակարգի անվտանգությունն ապահովելու համար,
· Բնության վրա բացասական ազդեցությունները նվազեցնելու համար։ 
Այս սկզբունքները արտահայտված են նախագծում, մասնավորապես 4-րդ և 5-րդ կետերում, որոնք սահմանում են նախնական մաքրման անհրաժեշտությունը, ինչպես նաև որոշակի ֆիզիկաքիմիական պահանջներ։
1. Այնուամենայնիվ, հարկ ենք համարում նշել, որ Նախագծում բացակայում է հստակ հղում այն լիազոր մարմնին, որը կսահմանի նախնական կարգավորումներ կամ կտա թույլտվություններ, որը պարտադիր է ըստ Հրահանգի՝ (Հոդված 11)։ Ըստ Հրահանգի, այս գործառույթը ևս պետք է հստակ ամրագրված լինի Նախագծում։
Ընդհանուր առմամբ, Նախագիծն ուղղված է բնապահպանական պարտավորությունների իրականացմանը՝ համապատասխանեցված ԵՄ օրենսդրության չափանիշներին՝ հիմնականում Հրահանգի 11-րդ հոդվածին ու Հավելված I-ի բաժին C-ին:
Սակայն, Նախագծի փաթեթում առկա են որոշ լրացուցիչ պահանջների հստակեցման անհրաժեշտություններ, մասնավորապես՝
[bookmark: _Hlk203664456]ա) Նախագծի հիմնավորումները կարելի է լրացնել Հրահանգի ոչ միայն 11-րդ հոդվածի, այլ նաև Հավելված I-ի բաժին C-ի կոնկրետ վերլուծությամբ՝ ավելի հստակ ցույց տալով, թե որ դրույթներն են տեղայնացվել և ինչ բացեր են դրանցով լրացվում: 
բ) Նախագծում պետք է ամրագրել, որ արտադրական կեղտաջրերի արտանետումները պետք է թույլատրվեն միայն այն դեպքում, երբ դրանք ունեն նախօրոք տրամադրված հատուկ թույլտվություն կամ վերահսկողություն պատկան մարմինների կողմից։ Սա կհամապատասխանի Հրահանգի 11-րդ հոդվածին։
Առաջարկություններ.
1. Նախագծի հիմնավորումներում ներառել ավելի մանրամասն տեղեկատվություն՝ նշելով, թե ինչպես է տեղայնացվել ոչ միայն Հրահանգի 11-րդ հոդվածը, այլ նաև Հավելված I-ի բաժին C-ն:
1. Նախագծի հիմնավորումներում արձանագրել, թե Նախագիծը ԵՄ նշված իրավական ակտի պահանջները լիարժեք է տեղայնացնում, թե՞ մասնակի:
1. Նախագծում ամրագրել, որ արտադրական կեղտաջրերի արտանետումները պետք է թույլատրվեն միայն այն դեպքում, երբ դրանք ունեն նախօրոք տրամադրված հատուկ թույլտվություն կամ վերահսկողություն պատկան մարմինների կողմից։ 
Ընդհանուր առմամբ, Նախագիծը մասամբ է համապատասխանում Հրահանգի պահանջներին:

	









1.Ընդունվել է




































































2. Ընդունվել է
































































Ընդունվել է
Որպես լրացուցիչ պարզաբանում հայտնում եմ, որ  համաձայն Ջրային օրենսգրքի՝ ցանկացած տեսակի ջրօգտագործման համար յուրաքանչյուր ոք պարտավոր է ստանալ ջրօգտագործման թույլտվություն, որը տալիս է ջրային ռեսուսրների կառավարման և պահպանության մարմինը և  որում ամրագրվում են  ջրահեռացման վայրը և  կեղտաջրերում թույլատրելի սահմանային արտահոսքի նորմերը։ Ջրահեռացման համակարգ արտանետման դեպքում՝ ջրահեռացման համակարգի կառավարիչի հետ համաձայնությունը ձեռք է բերվում պայմանագրային հիմունքներով։ 

	2.  Ֆինանսների նախարարություն
	13.05.2025թ.

	
	01/9-2/10557-2025

	Դիտողություններ և առաջարկություններ չկան
	

	3.  Տարածքային կառավարման և ենթակառուցվածքների նախարարություն 
	13.05.2025թ.

	
	ԴԽ/15.3/14826-2025

	Նախագծի փաթեթը քննարկվել է ՀՀ տարածքային կառավարման և ենթակառուցվածքների  նախարարությունում, Ջրային կոմիտեի  և մարզպետների աշխատակազմերի հետ։
    Կից Ձեզ ենք տրամադրում Նախագծի վերաբերյալ հետևյալ առաջարկությունները և դիտողությունները։

Ջրային կոմիտե
       Հայաստանի Հանրապետության ջրային օրենսգրքի 62.1-ին հոդվածի 1-ին մասի 2-րդ կետը սահմանում է՝ «Կենտրոնացված ջրահեռացման համակարգի բավարար թողունակության դեպքում թույլատրվում է արտադրական կեղտաջրերի արտանետումը կենտրոնացված ջրահեռացման համակարգ, եթե տվյալ կեղտաջրի բաղադրակազմը և հատկանիշները համապատասխանում են Հայաստանի Հանրապետության կառավարության որոշմամբ սահմանված պահանջներին։ Նույն  հոդվածի 1-ին մասի 3-րդ կետը սահմանում է «Արտադրական կեղտաջրերի՝ սույն հոդվածի 2-րդ կետի պահանջներին չհամապատասխանելու դեպքում արտադրական կեղտաջուր արտանետողները պետք է իրականացնեն դրանց նախնական մաքրում տեղային մաքրման կառուցվածքներում՝ մինչև կենտրոնացված ջրահեռացման համակարգ արտանետելը: Նախնական մաքրմանը ներկայացվող պահանջները սահմանվում են Հայաստանի Հանրապետության կառավարության որոշմամբ»։   
   Հիմք ընդունելով ՀՀ ջրային օրենսգրքի 62.1 հոդվածի 1-ին մասի 2-րդ և ՀՀ վարչապետի 2022 թվականի սեպտեմբերի 27-ի N 1099-Ա որոշմամբ հաստատված հավելված N1-ի 9-րդ կետերը, ինչպես նաև ելնելով Համապարփակ և ընդլայնված գործընկերության համաձայնագրի քաղաքային կեղտաջրերի մաքրման դիրեկտիվի պահանջներին մոտարկման անհրաժեշտությունից՝ ՀՀ  ՏԿԵՆ ջրային կոմիտեն մշակել և շրջանառել է «Արտադրական կեղտաջրերի՝ ջրահեռացման համակարգ արտանետման պահանջները սահմանելու մասին» ՀՀ կառավարության որոշման նախագիծ, համաձայն որի՝ սահմանվել են արտադրական կեղտաջրերին ներկայացվող նվազագույն պահանջները նախքան կենտրոնացված ջրահեռացման համակարգ արտանետելը։ Նախագիծը կցվում է։ 
    Համաձայն 62.1  հոդվածի 1-ին մասի 3-րդ կետի՝ այն դեպքում, երբ արտադրական կեղտաջրերը չեն բավարարում նույն հոդվածի 2-րդ կետով սահմանված պահանջներին, պետք է ենթարկվեն նախնական մաքրման։
Ձեր կողմից շրջանառված նախագիծը վերաբերում է 3-րդ կետի կատարմանը, սակայն հարկ ենք համարում նշել, որ 2-րդ կետով նախատեսվում է սահմանել արտադրական կեղտաջրերի՝ ջրահեռացման համակարգ արտանետման պահանջները, որին չբավարարելու դեպքում ինքնին ենթադրվում է արտադրական կեղտաջրերի նախնական մաքրում՝ մինչև սահմանված պահանջներին բավարարումը։ Իսկ թե ինչ մեթոդով, մեխանիզմով կամ տեխնոլոգիայով պետք է կեղտաջրերը ենթարկվեն նախնական մաքրման, պետք է համաձայնեցվի այն կազմակերպությունների հետ, որոնք նախագծում և/կամ շահագործում և սպասարկում են բնակավայրի կեղտաջրերի մաքրման կայանները։ 
  Հաշվի առնելով ՀՀ ջրային օրենսգրքի 62.1 հոդվածի 1-ին մասի 2-րդ և 3-րդ կետերի փոխկապակցվածությունը, ինչպես նաև ՀՀ ՏԿԵՆ ջրային կոմիտեի կողմից շրջանառված «Արտադրական կեղտաջրերի՝ ջրահեռացման համակարգ արտանետման պահանջները սահմանելու մասին» (կցվում է) և Ձեր կողմից շրջանառված «Արտադրական կեղտաջրերի նախնական մաքրմանը ներկայացվող պահանջները սահմանելու մասին» նախագծերի նմանությունը, իսկ որոշ կետերի մասով կրկնությունը՝  առաջարկում ենք ՀՀ ջրային օրենսգրքի 62.1 հոդվածի 1-ին մասի 2-րդ և 3-րդ կետերով նախատեսված գործընթացն ապահովելու համար ստեղծել համատեղ աշխատանքային խումբ՝ որոշման նախագծերը մեկ որոշման նախագծի մեջ միավորելու գործընթացն ապահովելու նպատակով։
   Լոռու մարզպետի աշխատակազմ
Կառավարության որոշման նախագծի հավելվածի, այն է՝ արտադրական կեղտաջրերի նախնական մաքրմանը ներկայացվող պահանջները խախտելու դեպքում «Վարչական իրավախախտումների վերաբերյալ» ՀՀ օրենսգրքի մեջ նախատեսել խախտողի նկատմամբ պատասխանատվության կիրառում:
	







Չի ընդունվել
Համաձայն Ջրային 62.1  հոդվածի 1-ին մասի 2-րդ և 3-րդ կետերով նախատեսված են 2 առանձին իրավական ակտերի մշակման պահանջներ։ Ուստի, Ձեր կողմից նշված իրավական ակտերի նախագծերը մեկ իրավական ակտով ներկայացնելու առաջարկը հնարավոր կլինի միայն Ջրային օրենսգրքի 62.1  հոդվածի 1-ին մասի 2-րդ և 3-րդ կետերով սահմանված լիազորող նորմերը միավորելուց հետո։
 Միաժամանակ, Ձեր կողմից բարձրացված հարցի կարգավորման նպատակով ՇՄՆ-ի կողմից ներկայացվել է նմանատիպ առաջարկ  Կառավարության 18.11.2021թ. N 1902-Լ որոշման մեջ փոփոխությունների շրջանակներում, ինչը չի ընդունվել Ձեր կողմից։ 













































Չի ընդունվել
Նախագծով կարգավորումներն ուղղված են  ջրահեռացման համակարգերի պահպանությանը, իսկ  «Վարչական իրավախախտումների վերաբերյալ» օրենսգրքի 63-րդ հոդվածով արդեն իսկ ամրագրված է վարչական պատասխանատվություն ջրային համակարգերը վնասելու,  ջրային համակարգերի օգտագործման կանոնները խախտելու համար։

	4.    Էկոնոմիկայի նախարարություն  
	05.05.2025թ.

	
	01/9751-2025

	Նախագծի վերաբերյալ ՀՀ էկոնոմիայի նախարարությունն սկզբունքային առարկություններ չունի:
Միաժամանակ առաջարկում ենք լրամշակել Նախագիծը, քանի որ տնտեսվարողների համար սահմանված կամ հստակեցված չեն արտադրական կեղտաջրերի՝ կենտրոնացված ջրահեռացման համակարգ արտանետման դեպքում, նախնական մաքրմանը ներկայացվող պահանջների և լրացուցիչ այլ պահանջների կատարման համար անհրաժեշտ հնարավոր ֆինանսական բեռի կամ լրացուցիչ անձնակազմի կարողությունների ձևավորման անհրաժեշտության մասով կարգավորումներ։ Առաջարկում ենք նաև լրամշակել Նախագիծը՝ սահմանելով արտադրական կեղտաջրերի՝ կենտրոնացված ջրահեռացման համակարգ արտանետման դեպքում, նախնական մաքրմանը ներկայացվող պահանջների մասով վերահսկողական մեխանիզմներ։
	Չի ընդունվել
Արտադրական կեղտաջուր արտանետողների համար նախնական մաքրման պահանջը օրենսդրական պարտադիր պահանջ է, ուստի   արտադրական կեղտաջուր արտանետողները պարտավոր են մաքրել իրենց արտանետումները, իսկ նախագծով հստակեցվեծ են նախնական մաքրման պահանջները, ինչը լրացուցիչ ֆինանսական բեռ չի առաջացնում։
Ջրահեռացման համակարգերի օգտագործման և շահագործման նկատմամբ վերահսկողական գործառույթներ վերապահված են՝ ջրային համակարգերի կառավարման և ապահպանության լիազոր մարմնին՝ ՏԿԵՆ Ջրային կոմիտեին։

	5.     Առողջապահության նախարարություն
	05.05.2025թ.

	
	ԱԱ/04/14778-2025

	Նախագծի վերաբերյալ առաջարկում եմ.
Նախագծի 9-րդ կետում «բակտերիալ» բառը փոխարինել «կենսաբանական» կամ «միկրոկենսաբանական» բառով։   
	Ընդունվել է

	6. Բնապահպանության և ընդերքի տեսչական մարմին
	07.05.2025թ.

	
	01/29.1/2/3404-2025

	Առաջարկություններ և առարկություններ չկան
	



